Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri: 
2.
Sila nyatakan secara terperinci mengapakah sehingga kini hak milik strata masih belum dikeluarkan untuk pangsapuri Halaman Kristal di Jalan Perak, Datuk Keramat. Apakah langkah-langkah yang akan diambil untuk mempercepatkan pengeluaran hak milik strata tersebut memandangkan ia telah lama dihuni oleh pemilik-pemilik individualnya.

Y.A.B. Ketua Menteri:

2.
Projek Pangsapuri Halaman Kristal adalah sebuah projek yang dibangunkan secara berfasa iaitu Blok A, Blok B dan Blok C. Projek ini didirikan di atas lot 3451 (lot lama 2333) seksyen 6, Bandar George Town, Daerah Timur Laut.  Pemilik bagi lot tanah ini ialah Tetuan Crystal Prestige Sdn. Bhd.


Fasa pertama iaitu Pangsapuri Halaman Kristal Blok A telah disiapkan dan dikeluarkan Sijil Layak Menduduki pada 20.9.2004, manakala fasa ke – 2 iaitu Blok B dan Blok C masih di peringkat pembinaan.


Memandangkan Blok A telah siap dan diduduki oleh para penghuni, PTG telah mengeluarkan notis-notis peringatan kepada tuan tanah pada 29.11.2006, 1.5.2007 dan 2.7.2007 supaya memohon pecah bahagi bangunan bagi pengeluaran hak milik strata.   Walau bagaimanapun,  Tetuan Crystal Prestige Sdn. Bhd. telah gagal mematuhi notis-notis yang dikeluarkan tersebut.


Pada 27 Ogos 2009,  PTG telah mengaturkan satu mesyuarat bagi membincangkan isu-isu permohonan pecah bahagi bangunan bagi Blok A di antara tuan tanah,  persatuan penghuni,  jurukur dan Pesuruhjaya Bangunan MPPP.  Hasil perbincangan tersebut mendapati tuan tanah tidak dapat mengemukakan permohonan kerana isu tanah pada lot 3451 dan lot 2334 masih belum selesai.  Tuan tanah telah mengemukakan permohonan serah dan beri milik semula di bawah Seksyen 204 (D) KTN bagi lot 3451 dan 2334 kepada Pejabat Daerah dan Tanah Timur PDTTL) Laut pada 24.1.2008. Permohonan tersebut telah diluluskan pada 11.12.2008.  Walau bagaimanapun, tuan tanah gagal menjelaskan bayaran kelulusan dalam tempoh yang ditetapkan dan menyebabkan kelulusan bagi permohonan tersebut telah luput.


Sehubungan dengan itu,  PTG dalam mesyuarat berkenaan telah menasihatkan tuan tanah supaya mengemukakan rayuan kelulusan semula ke atas permohonan terdahulu.  Pihak tuan tanah telah mengambil tindakan mengemukakan rayuan tersebut kepada PDTTL pada 14.9.2009.  Rayuan tersebut telah diluluskan dan tuntutan bayaran kelulusan bagi permohonan telah dijelaskan oleh tuan tanah. Tindakan seterusnya ialah penyediaan Hak Milik Sementara (Qualified Title) bagi plot-plot baru yang diluluskan.  Proses penyediaan Hak Milik Sementara masih dalam tindakan Bahagian Pendaftaran, PTG.


Setelah Hak Milik Sementara dan pelan akui diperolehi,  tuan tanah boleh mengemukakan permohonan pecah bahagi bangunan ke atas projek tersebut.


PTG akan memantau perkembangan kes ini bagi memastikan tuan tanah mengemukakan permohonan pecah bahagi bangunan sebaik sahaja Hak Milik Sementara yang sempurna telah diperolehi.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri: 

3.
Sila nyatakan selain daripada Projek Rancangan Tebatan Banjir Sungai Pinang Fasa 2 yang kini di dalam proses perlaksanaannya, apakah projek-projek sampingan lain yang telah dan akan diadakan untuk menyokong projek tersebut agar masalah banjir kilat yang sering melanda kawasan sekitarnya akan dapat diatasi.
Y.A.B. Ketua Menteri:
3.
Selain daripada Projek Rancangan Tebatan Banjir Sungai Pinang Fasa 2,  projek-projek sampingan lain yang telah dan akan diadakan bagi menghindarkan masalah banjir kilat yang sering melanda kawasan sekitar adalah:-


(1)
Projek Menaik taraf Sungai Jelutong (kawasan Kampung Masjid dan 
Kampung Dodol)



- 
projek ini telah pun siap pada tahun 2009; dan


(2)
Bahagian Sungai Jelutong yang akan dinaiktarafkan (kawasan Van Pragh)





- 
projek ini akan dilaksanakan pada tahun 2010.

Ahli Kawasan Datok Keramat (Y.B. Tuan Jagdeep Singh Deo A/L Karpal Singh) bertanya kepada Y.A.B. Ketua Menteri: 

4.
Sila nyatakan secara terperinci status perlaksanaan dan perkembangan projek Rancangan Tebatan Banjir Sungai Pinang Fasa 2 sehingga kini dan apakah langkah-langkah yang sedang dan akan diambil untuk mempercepatkannya, dengan mengambil kira semua isu-isu sosioekonomi dan alam sekitar yang saling berkaitan.

Y.A.B. Ketua Menteri:

4.
Status terperinci pelaksanaan dan perkembangan projek Rancangan Tebatan Banjir Sungai Pinang Fasa 2,  sehingga kini telah melibatkan beberapa komponen kerja yang telah disiapkan iaitu:-

(a)
Pengukuran kejuruteraan melibatkan jajaran sungai dan aras tanah;

(b)
Pelan reka bentuk melibatkan kerja-kerja mendalam dan membesarkan Sungai Pinang daripada Kampung Rawa ke Dhoby Ghout; dan

(c)
Bayaran pengambilan balik tanah (tidak termasuk struktur dan rumah).  Sementara itu,  bagi pelaksanaan kerja adalah seperti berikut:


(i)
Menyelesaikan masalah penempatan setinggan di sepanjang jajaran Sungai 
Pinang yang terlibat dalam projek Rancangan Tebatan Banjir Sungai Pinang 
Fasa 2 yang dijangka dapat diselesaikan pada pertengahan tahun 2010; dan


(ii)
Membuat bayaran pampasan kepada binaan struktur dan rumah bagi lot-lot yang terlibat dengan pengambilan balik tanah setelah inkuiri dan penilaian dibuat oleh Pejabat Tanah dan Daerah Timur Laut disiapkan pada akhir tahun 2009.

Bagi mempercepatkan pelaksanaan projek Rancangan Tebatan Banjir Sungai Pinang Fasa 2 ini akan dilaksanakan setelah semua isu berkaitan dengan penempatan penduduk dapat diselesaikan dan tiada lagi halangan kepada kontraktor untuk memasuki tapak kerja.

Sebagai melaksanakan langkah-langkah sementara, JPS hendaklah mengurangkan masalah banjir di kawasan Sungai Pinang dengan mengambil kira kepentingan ekonomi penduduk dan alam sekitar supaya tidak terjejas.  Sehubungan dengan itu,  tindakan yang perlu dilakukan ialah:-

(a) 
Projek Menaik taraf Sungai Jelutong (kawasan Kampung Masjid dan 
Kampung Dodol) - projek ini dijangka siap pada bulan Disember 2009; 
dan


(b) 
Menaik taraf Sungai Jelutong (kawasan Van Pragh) - projek ini akan 
dilaksanakan pada tahun 2010.

(XII)
Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

1.
Sila nyatakan sejauh manakah kejayaan Halal Industri Development Corporation Sdn. Bhd. dan Penang International Halal Hub Sdn. Bhd. (HALAL PENANG)

Y.A.B. Ketua Menteri:

1.
Halal Development Corporation (HDC) merupakan agensi di bawah Kerajaan Pusat sementara Penang International Halal Hub Sdn. Bhd. (PIHH) adalah agensi Kerajaan Negeri Pulau Pinang.  Kerjasama HDC dan PIHH bermula apabila PIHH berjaya menarik HDC untuk membuka cawangan pertamanya di Pulau Pinang pada Mac 2009. Pembukaan cawangan HDC di Pulau Pinang dilihat dapat membantu mempercepatkan permohonan sijil halal. Namun, pada Julai 2009, semua tanggungjawab pengeluaran Sijil Halal Malaysia telah diserahkan kembali kepada JAKIM.


Walaupun begitu, PIHH masih menjalinkan kerjasama erat bersama HDC dan berjaya memajukan dan meningkatkan keupayaan industri halal ke arena global melalui aspek-aspek berikut:-

(a)
Pembangunan Industri

Melalui misi perdagangan dan pameran anjuran HDC dan disertai oleh PIHH telah berjaya menarik minat syarikat-syarikat antarabangsa untuk memulakan operasi mereka di Malaysia. Contohnya seperti misi industri halal ke Jepun anjuran JETRO bersama HDC di mana industri di Jepun berminat untuk memulakan kerjasama dari segi pensijilan halal dan mewujudkan peluang-peluang perniagaan. 

(b) Pembangunan IKS (Industri kecil tempatan)

HDC dan PIHH turut mengadakan pelbagai  sesi seminar dan pemadanan perniagaan bagi meningkatkan jaringan perniagaan dan keupayaan pengusaha-pengusaha tempatan seperti Halal Roadshow dan Seminar Bantuan Kewangan untuk Industri Kecil dan Sederhana dalam Industri Halal.

(c)
Pembangunan Tenaga Kerja 

HDC bekerjasama dengan PIHH melalui PSDC untuk melatih tenaga kerja daripada pelbagai sektor halal.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

2.
Sejauh manakah MPSP dan MPPP menguruskan gerai makan pasar awam terutama tempat basuh tangan dan sejauh manakah tahap kebersihan gerai makan pasar awam di dua (2) PBT tersebut.

Y.A.B. Ketua Menteri:

2. Untuk makluman YB,  Gerai makan dalam kompleks / medan selera MPPP dibersihkan oleh pekerja MPPP setiap hari.  Di kompleks / medan selera yang diswastakan pengurusannya, pihak kontraktor dipertanggungjawabkan untuk membersihkan tempat berkenaan termasuk tempat membasuh tangan,  tandas dan mengutip sampah setiap hari.  Setakat ini tahap kebersihan adalah memuaskan kerana kerja-kerja pembersihan dilakukan setiap hari dengan pemantauan rapi MPPP.

Di Seberang Perai,  MPSP mempunyai kontraktor yang dilantik untuk membersihkan gerai makan di Pasar Awam.  Membersihkan tempat membasuh tangan merupakan salah satu skop kerja kontrak kebersihan berkenaan.  MPSP juga menjalankan semakan terhadap kerja-kerja yang dijalankan oleh kontraktor pembersihan ini dan teguran serta tindakan akan diambil sekiranya perlu.  Keadaan kebersihan gerai makan pasar awam adalah sederhana.   Walau bagaimanapun,  MPSP sentiasa membuat operasi pemeriksaan untuk memastikan kebersihan gerai makan di pasar awam ini dipertingkatkan.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

3.
Pengangkutan awam terutama bas amat diperlukan di kawasan KADUN Permatang Pasir terutama warga emas dan pelajar-pelajar.  Sejauh manakah bas ini berfungsi jika kurang perkhidmatan dan apakah langkah kerajaan menyelesaikan masalah tersebut.

Y.A.B. Ketua Menteri:

3.
Kerajaan Negeri memang prihatin dengan masalah pengangkutan awam terutama di kawasan kampung dan desa termasuk KADUN Permatang Pasir. Lebih 200 bas Rapid Penang akan ditambah daripada 150 bas sedia ada untuk memberi perkhidmatan kepada penduduk Pulau Pinang.  Kerajaan Negeri kerap berbincang dengan Rapid Penang dan memohon agar pihak pengurusan menyediakan lebih banyak bas tambahan  untuk memberi perkhidmatan di laluan kawasan kampung yang kurang perkhidmatan bas.


Kerajaan Negeri juga telah menubuhkan Majlis Pengangkutan Negeri. Majlis ini dianggotai oleh pakar pengangkutan bertanggungjawab untuk menasihatkan Kerajaan Negeri mengenai semua perkara yang berkaitan dengan pengangkutan awam termasuk meneliti masalah perkhidmatan pengangkutan di kawasan kampung dan desa.  Peruntukan telah diluluskan untuk melantik perunding untuk menyediakan satu Pelan Induk Pengangkutan Negeri yang akan menambahbaikkan sistem pengangkutan di negeri Pulau Pinang.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

4.
Sila nyatakan tanaman dan ternakan sampingan yang boleh menambahkan pendapatan petani. Jika ada, apakah bantuan dana kerajaan yang diberikan bagi membantu para petani.
Y.A.B. Ketua Menteri:

4.
Terdapat pelbagai jenis tanaman dan ternakan sampingan yang boleh menambah pendapatan petani, antaranya ialah jagung, cendawan, vermikompos dan sayur-sayuran. 

Bantuan yang disediakan oleh kerajaan bagi membantu petani adalah melalui program berikut:

(i)
Program Pembangunan Pertanian merangkumi pembangunan industri tanaman makanan iaitu tanaman padi, buah, sayur-sayuran dan tanaman ladang seperti jagung, pembangunan industri pemprosesan makanan, pembangunan lain-lain tanaman ekonomi seperti cendawan, vermikompos, herba, tebu dan bunga-bungaan, dan pembangunan kawasan kelapa seperti penanaman kelapa Pandan & kelapa Matag.

(ii)
Program Insentif Galakan Teknologi merangkumi penyediaan infrastruktur ladang seperti pembersihan kawasan ladang dan sistem pengairan, pemberian input pertanian seperti baja dan racun, dan peminjaman peralatan bagi maksud mekanisasi ladang seperti pam air, cultivator dan lain-lain.

(iii)
Program Pembangunan Projek Industri Asas Tani merangkumi penyediaan bengkel baru dan menaik taraf bengkel, peminjaman peralatan atau mesin, pembangunan produk dan kawalan mutu, pembangunan modal insan (latihan & lawatan), dan promosi dan demonstrasi.

(iv)
Program Perkhidmatan Pengembangan Perladangan Kelompok merangkumi khidmat nasihat teknikal dan pengurusan projek, latihan teknikal, petak demonstrasi, lawatan belajar ke projek-projek yang berjaya, insentif amalan teknologi pertanian, bimbingan pemasaran hasil pertanian, diagnostik tanaman, klinik pengembangan (Dr. Pokok), pameran dan promosi, dan media pengembangan.  Setakat ini, bantuan dana Kerajaan Negeri berjumlah RM2.769 juta disediakan pada tahun 2009 untuk tujuan ini.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

5.
Nelayan Sungai Gelugor memerlukan jeti kekal.  Difahamkan jeti nelayan ini dipindah sementara di bawah Jambatan Pulau Pinang. Jika ada, di mana dan bilakah akan didirikan jeti nelayan kekal Sungai Gelugor.
Y.A.B. Ketua Menteri:

5.
Untuk makluman Yang Berhormat, Kerajaan Negeri telah pun menyediakan jeti kekal untuk nelayan Sungai Gelugor dan Jelutong di Jelutong. Jeti kekal tersebut telah pun disiapkan pada tahun 2007 dan telah diserahkan kepada Lembaga Kemajuan Ikan Malaysia pada November 2009. Oleh kerana nelayan Sungai Gelugor tidak mahu berpindah ke jeti kekal tersebut, maka timbul cadangan untuk membina satu lagi jeti kekal di antara Jambatan Pulau Pinang dan Jeti Nelayan Batu Uban (kawasan jeti sementara). Oleh sebab jeti kekal telah dibina, sewajarnya semua nelayan berpindah ke jeti kekal. Namun begitu, isu berkaitan perpindahan nelayan tidak timbul kerana pembinaan jeti yang kekal telah pun diwujudkan, walau bagaimanapun, perbincangan tetap diteruskan sekiranya timbul sebarang permasalahan mengenainya

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

6.
Adakah kadar jenayah meningkat atau menurun sejak Kerajaan Pakatan Rakyat memerintah di Pulau Pinang pada tahun 2008 dan 2009. Apakah kesalahan-kesalahan jenayah tersebut.

Y.A.B. Ketua Menteri:

6. Berdasarkan penelitian Kerajaan Negeri Pulau Pinang,  didapati kadar jenayah di Negeri Pulau Pinang mengalami penurunan bagi tahun 2009 bermula daripada bulan Januari sehingga bulan Oktober jika dibandingkan dengan tempoh yang sama bagi tahun 2008.


Jenayah Kekerasan bagi tahun 2009,  didapati menyusut sebanyak 7.6 peratus 
(%) atau kurang 142 kes berbanding tempoh sama tahun 2008.  Statistik yang direkodkan bagi tempoh Januari hingga Oktober tahun 2009 adalah sebanyak 1,731 kes berbanding 1,873 kes bagi tempoh yang sama pada tahun 2008. 


Demikian juga bagi kes Jenayah Harta Benda bilangan kes yang direkodkan pada tahun 2009 kurang 33 kes atau 0.3 peratus (%) berbanding tahun 2008.  Bagi tahun 2009 iaitu daripada tempoh Bulan Januari sehingga bulan Oktober, jenayah tersebut mencatat 12,210 kes,  manakala bagi tempoh yang sama tahun 2008, kes yang dicatatkan ialah berjumlah 12,243.


Secara keseluruhan indeks jenayah bagi tempoh Januari hingga Oktober tahun 2009 di Pulau Pinang,   didapati turun sebanyak 175 kes atau berkurang sebanyak 1.2 peratus (%) berbanding tempoh yang sama tahun 2008.  Indeks jenayah di Pulau Pinang bagi tempoh Januari hingga Oktober tahun 2009 direkodkan sebanyak 13,941 kes manakala jumlah kes bagi tempoh sama tahun 2008 adalah 14,116 kes. 

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

7.     
(a)
Berapa jumlah kenderaan yang menggunakan feri dari tahun 2005 hingga 2009.


(b)   
Nyatakan mengikut jenis kenderaan.

(c)
Jumlah    pendapatan    dan    mengapakah   perkhidmatan   feri dikatakan mengalami kerugian. Sila jelaskan di Dewan yang mulia ini.

Y.A.B. Ketua Menteri:

7.     
(a)    
Jumlah kenderaan yang menggunakan feri dari tahun 2005 hingga 2009 adalah 
sebayak 16,339,276.

(b)
Jenis kenderaan adalah :

	Tahun
	Basikal
	Kereta
	Lori
	Motosikal
	Beca

	2005
	21,825
	1,360,540
	106,283
	1,942,420
	575

	2006
	20,400
	1,381,666
	101,469
	1,985,178
	697

	2007
	19,083
	1,326,722
	 93,567
	1,981,861
	661

	2008
	15,430
	1,264,322
	 90,863
	1,993,415
	499

	2009
	12,253
	1,014,104
	 71,118
	1,533,762
	563

	Jumlah
	88,991
	6,347,354
	463,300
	9,436,636
	2,995


(c)  Jumlah    pendapatan    adalah seperti berikut :

	Tahun
	Pendapatan

	2005
	RM16,951,460.00

	2006
	RM18,446,546.00

	2007
	RM17,625,007.00

	2008
	RM17,205,744.00

	2009
	RM12,513,225.00


Perkhidmatan feri mengalami kerugian adalah disebabkan faktor-faktor berikut :

(i) - 
Peningkatan kos operasi 


- 
Peningkatan kos pengajian


- 
Peningkatan kos pembaikan keseluruhan


- 
Kos diesel tanpa subsidi

(ii)     
Persaingan dari Jambatan Pulau Pinang dan pelebaran lorong ketiga.

(iii)
Kadar tarif yang rendah 


(iv)    
 Jumlah pengguna perkhidmatan feri yang statik


*
(pengguna tetap yang tidak bertambah) 

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

8.
Sila nyatakan nama dan berapakah jumlah sungai di Pulau Pinang. Apakah benar sungai-sungai di seluruh Pulau Pinang tercemar dan berapa tahap indeksnya.  Nyatakan nama sungai yang kategori tahap bersih.  Sejauh manakah kerajaan mengawal sungai dari terdedah kepada bahan sisa toksik dan sisa kumbahan.

Y.A.B. Ketua Menteri:

8.
Mengikut rekod Jabatan Pengairan dan Saliran, terdapat 125 sungai di Pulau Pinang. Ini termasuklah sungai-sungai yang terletak persempadanan dengan negeri lain iaitu: satu (1) sungai bersempadan dengan Kedah dan Perak (Sungai Kerian), tiga (3) sungai 


bersempadan dengan Kedah (Sungai Muda,  Sungai Perai dan Sungai Jawi) dan satu (1) sungai bersempadan dengan Perak (Sungai Chedan). Nama-nama sungai yang terdapat di Pulau Pinang adalah seperti Lampiran .

Mengikut laporan yang diperolehi,  daripada tujuh (7) sungai yang dipantau kualiti airnya oleh Jabatan Alam Sekitar pada tahun 2008, terdapat satu (1) sungai bersih (Sungai Muda),  dua (2) sungai tercemar (Sungai Juru dan Sungai Jejawi), enam (6) sungai sederhana tercemar iaitu (Sungai Pinang, Sungai Juru, Sungai Keluang, Sungai Perai, Sungai Jawi dan Sungai Kerian).  Tahap kualiti bersih dilakukan melalui pemantauan secara menganalisis 33 parameter/unsur kimia yang berkaitan dengan pencemar utama seperti kerja tanah, industri dan kumbahan mengikut Indeks Kualiti Air Negara (IKAN).

Bagi mengawal sungai dari terdedah kepada bahan sisa toksik dan sisa kumbahan,  Kerajaan Negeri melalui Jabatan Alam Sekitar sentiasa menjalankan pemeriksaan dan penguatkuasaan berterusan ke atas kilang, premis industri,  loji IWK, bengkel kenderaan dan bengkel percetakan.  Tindakan juga diambil selaras dengan peruntukan di bawah Akta Kualiti Alam Sekeliling 1974.

Parameter yang dianalisis:

	Bil.
	Parameter

	1.
	Oksigen Terlarut (DO%)

	2.
	Oksigen Terlarut (DO)

	3.
	BOD

	4.
	COD

	5.
	Pepejal terampai (SS)

	6.
	pH

	7.
	Ammoniakal Nitrogen (NH3-NL – makmal)

	8.
	Ammoniakal Nitrogen (NH4F – lapangan)

	9.
	Cyanide

	10.
	Suhu

	11.
	Conductivity

	12.
	Kemasinan

	13.
	Kekeruhan

	14.
	Pepejal Terlarut

	15.
	Jumlah Pepejal Terlarut

	16.
	Nitrate (NO3)

	17.
	Klorin (Cl)

	18.
	Phosfate (PO4)

	19.
	Arsenic (As)

	
	


	NAMA-NAMA SUNGAI DI PULAU PINANG

	NO
	NEGERI
	NAMA SUNGAI

	1
	PULAU PINANG
	Sungai Tukun

	2
	PULAU PINANG
	Sungai Tk Tikus

	3
	PULAU PINANG
	Sungai Tk Tempoyak Kecil

	4
	PULAU PINANG
	Sungai Tk Tempoyak Besar

	5
	PULAU PINANG
	Sungai Tk Pisang

	6
	PULAU PINANG
	Sungai Tk Nibong

	7
	PULAU PINANG
	Sungai Tk Nangka

	8
	PULAU PINANG
	Sungai Tk Kumbar

	9
	PULAU PINANG
	Sungai Tk Kelapang

	10
	PULAU PINANG
	Sungai Tk Kampi

	11
	PULAU PINANG
	Sungai Tk Ikan Mati

	12
	PULAU PINANG
	Sungai Tk Bahang

	13
	PULAU PINANG
	Sungai Tk Ara

	14
	PULAU PINANG
	Sungai Tiram

	15
	PULAU PINANG
	Sungai Tengah

	16
	PULAU PINANG
	Sungai Tembus

	17
	PULAU PINANG
	Sungai Sembilang

	18
	PULAU PINANG
	Sungai Satu

	19
	PULAU PINANG
	Sungai Pulau Betung

	20
	PULAU PINANG
	Sungai Pinang

	21
	PULAU PINANG
	Sungai Pinang

	22
	PULAU PINANG/KEDAH
	Sungai Perai

	23
	PULAU PINANG
	Sungai Pasir Panjang

	24
	PULAU PINANG
	Sungai Pantai Mas

	25
	PULAU PINANG
	Sungai Pantai Kerachut

	26
	PULAU PINANG
	Sungai Nipah

	27
	PULAU PINANG
	Sungai Nipah

	28
	PULAU PINANG
	Sungai Nibung

	29
	KEDAH/PULAU PINANG
	Sungai Muda

	30
	PULAU PINANG
	Sungai Mati

	31
	PULAU PINANG
	Sungai Mas

	32
	PULAU PINANG
	Sungai Lahar Endin

	33
	PULAU PINANG/KEDAH/PERAK
	Sungai Kerian

	34
	PULAU PINANG
	Sungai Keluang

	35
	PULAU PINANG
	Sungai Kelian

	36
	PULAU PINANG
	Sungai Juru

	37
	PULAU PINANG/KEDAH
	Sungai Jawi

	38
	PULAU PINANG
	Sungai Ikan Mati

	39
	PULAU PINANG
	Sungai Hj Dua

	40
	PULAU PINANG
	Sungai Gertak Sanggul

	NO
	NEGERI
	NAMA SUNGAI

	41
	PULAU PINANG
	Sungai Gemuruh

	42
	PULAU PINANG
	Sungai Gemuroh


	43
	PULAU PINANG
	Sungai Gelugur

	44
	PULAU PINANG
	Sungai Duyung

	45
	PULAU PINANG
	Sungai Dua Besar

	46
	PULAU PINANG/PERAK
	Sungai Chedaan

	47
	PULAU PINANG
	Sungai Burung

	48
	PULAU PINANG
	Sungai Belanak

	49
	PULAU PINANG
	Sungai Bayan Lepas

	50
	PULAU PINANG
	Sungai Batu Kawan

	51
	PULAU PINANG
	Sungai Batu Feringgi

	52
	PULAU PINANG
	Sungai Batu

	53
	PULAU PINANG
	Sungai Bakau

	54
	PULAU PINANG
	Sungai Bagan Ayer Hitam

	55
	PULAU PINANG
	Sungai Babi

	56
	PULAU PINANG
	Sungai Ayer Hitam

	57
	PULAU PINANG/PERAK
	Sungai Aceh

	58
	PULAU PINANG
	Sungai Abdul

	59
	PULAU PINANG
	“

	60
	PULAU PINANG
	*

	61
	PULAU PINANG
	*

	62
	PULAU PINANG
	*

	63
	PULAU PINANG
	*

	64
	PULAU PINANG
	*

	65
	PULAU PINANG
	*

	66
	PULAU PINANG
	*

	67
	PULAU PINANG
	*

	68
	PULAU PINANG
	*

	69
	PULAU PINANG
	*

	70
	PULAU PINANG
	*

	71
	PULAU PINANG
	*

	72
	PULAU PINANG
	*

	73
	PULAU PINANG
	*

	74
	PULAU PINANG
	*

	75
	PULAU PINANG
	*

	76
	PULAU PINANG
	*

	77
	PULAU PINANG
	*

	78
	PULAU PINANG
	*

	79
	PULAU PINANG
	*

	80
	PULAU PINANG
	*

	81
	PULAU PINANG
	*

	82
	PULAU PINANG
	*

	83
	PULAU PINANG
	*

	84
	PULAU PINANG
	*

	85
	PULAU PINANG
	*

	86
	PULAU PINANG
	*

	87
	PULAU PINANG
	*


	88
	PULAU PINANG
	*

	89
	PULAU PINANG
	*

	90
	PULAU PINANG
	*

	91
	PULAU PINANG
	*

	92
	PULAU PINANG
	*

	93
	PULAU PINANG
	*

	94
	PULAU PINANG
	*

	95
	PULAU PINANG
	*

	96
	PULAU PINANG
	*

	97
	PULAU PINANG
	*

	98
	PULAU PINANG
	*

	99
	PULAU PINANG
	*

	100
	PULAU PINANG
	*

	101
	PULAU PINANG
	*

	102
	PULAU PINANG
	*

	103
	PULAU PINANG
	*

	104
	PULAU PINANG
	*

	105
	PULAU PINANG
	*

	106
	PULAU PINANG
	*

	107
	PULAU PINANG
	*

	108
	PULAU PINANG
	*

	109
	PULAU PINANG
	*

	110
	PULAU PINANG
	*

	111
	PULAU PINANG
	*

	112
	PULAU PINANG
	*

	113
	PULAU PINANG
	*

	114
	PULAU PINANG
	*

	115
	PULAU PINANG
	*

	116
	PULAU PINANG
	*

	117
	PULAU PINANG
	*

	118
	PULAU PINANG
	*

	119
	PULAU PINANG
	*

	120
	PULAU PINANG
	*

	121
	PULAU PINANG
	*

	122
	PULAU PINANG
	*

	123
	PULAU PINANG
	*

	124
	PULAU PINANG
	*

	125
	PULAU PINANG
	*

	
	
	

	* Sungai yang belum mempunyai nama


Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

9.
PDC telah menubuhkan sebuah anak syarikat PDC Agrotech Sdn. Bhd. dan PDC 
Aquaculture Sdn. Bhd. pada tahun 2006.


(a)
Sejauh manakah penternakan kambing dijalankan dan pencapai
keuntungan yang 
telah diperolehi oleh anak syarikat PDC, PDC Agrotech dan PDC Aquaculture.

Y.A.B. Ketua Menteri:

9.
PDC telah menjalankan kerjasama dengan Kerajaan Negeri untuk membantu meningkatkan hasil sub sektor industri 
asas tani negeri di Pulau Pinang.  Sebagai langkah awal,  
PDC telah membuat pelaburan dengan menubuhkan dua (2) buah anak syarikat iaitu PDC Agrotech Sdn.  Bhd.  dan PDC Aquaculture Sdn. Bhd.


PDC Agrotech Sdn.  Bhd.  telah ditubuhkan pada tahun 2006 yang merupakan sebuah anak syarikat milikan penuh PDC Premier Holdings Sdn.  Bhd.  (iaitu anak syarikat milikan penuh PDC).  Aktiviti utama syarikat tersebut ialah penternakan kambing dan projek fertigasi.  Syarikat ini memulakan operasi penternakan kambing pada tahun 2007 di tanah milikan PDC di Juru seluas 10 ekar.  Dalam tempoh dua (2) tahun beroperasi,  bilangan ternakan kambing telah meningkat dan permintaan yang diterima amat menggalakkan.  Namun begitu,  disebabkan kos operasi permulaan yang tinggi,  peningkatan harga pelet makanan kambing hampir 100 peratus,  persaingan daging import yang dijual pada harga yang lebih murah,  nisbah kos buruh kepada kambing tidak seimbang dan tempoh masa pembiakan yang lama (6 hingga 8 bulan),  syarikat telah mengalami kerugian.  Mengikut akaun beraudit PDC Agrotech Sdn.  Bhd.  bagi tahun berakhir 31 Disember 2008,  syarikat telah mengalami sedikit kerugian sebanyak RM189,445. Di peringkat awal syarikat,  tentulah ia memerlukan modal permulaan yang tinggi dengan sedikit kerugian.  Namun ia telah membuka peluang pekerjaan baru.  Sementara itu,  PDC Aquaculture Sdn. Bhd.  merupakan sebuah syarikat usaha sama di antara PDC Premier Holdings Sdn Bhd (pegangan ekuiti sebanyak 60%) dan GST Seafood Suppliers Sdn Bhd (pegangan ekuiti sebanyak 40%).  Syarikat ini telah memulakan operasi pada tahun 2006 dan telah menjalankan kegiatan ternakan ikan dan udang.  Berdasarkan akaun beraudit PDC Aquaculture Sdn. Bhd. bagi tahun berakhir 31 Disember 2008,  keuntungan selepas cukai syarikat ialah sebanyak RM218,401.

Ini bermakna daripada dua syarikat di bawah PDC,  syarikat PDC Aquaculture Sdn.  Bhd. mengalami keuntungan RM218,401 dan syarikat PDC Agrotech Sdn. Bhd.  mengalami sedikit kerugian RM189,445.


Walau bagaimanapun, alternatif lain termasuk penjualan dipertimbangkan kerana 
kedua-dua kegiatan bukan merupakan aktiviti teras PDC. 

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

10.
Sejauh manakah penglibatan PDC dalam bidang pertanian, penternakan, hortikultur dan industri pengeluaran makanan telah dijalankan, hasilnya dan penglibatan kaum serta usahawan yang mendorong dan mengikuti program PDC tersebut.  Sila jelaskan.
Y.A.B. Ketua Menteri:

10.
Secara dasarnya, Perbadanan Pembangunan Pulau Pinang (PDC) sentiasa bekerjasama dengan Kerajaan Negeri untuk membantu membangunkan sektor pertanian dan industri asas tani di Negeri Pulau Pinang.  Sebagai langkah awal, PDC telah membuat pelaburan dengan menubuhkan dua buah anak syarikat iaitu PDC Agrotech Sdn. Bhd. yang melaksanakan projek penternakan kambing daging dan pertanian menggunakan kaedah fertigasi di Kuala Juru dan PDC Aquakultur Sdn. Bhd. yang melaksanakan projek industri akuakultur di Batu Kawan bagi tujuan menyediakan landasan yang kukuh untuk pembangunan usahawan tani.


PDC Agrotech Sdn. Bhd. telah ditubuhkan pada tahun 2006 dan merupakan sebuah anak syarikat milikan penuh PDC Premier Holdings Sdn Bhd (iaitu anak syarikat milikan penuh PDC). Aktiviti utama syarikat tersebut ialah penternakan kambing dan projek fertigasi. Syarikat ini memulakan operasi penternakan kambing pada tahun 2007 di tanah milikan 


PDC di Juru seluas 10 ekar.  Dalam tempoh dua (2) tahun beroperasi, bilangan ternakan kambing telah meningkat dan permintaan yang diterima pula adalah menggalakkan.  Walau bagaimanapun, disebabkan kos operasi permulaan yang tinggi, penyata kewangan syarikat telah menunjukkan kerugian. Mengikut akaun beraudit PDC Agrotech Sdn. Bhd. bagi tahun berakhir 31 Disember 2008,  syarikat telah mengalami kerugian sebanyak RM189,445.  PDC Aquaculture Sdn. Bhd. pula merupakan sebuah syarikat usaha sama di antara PDC Premier Holdings Sdn Bhd (pegangan ekuiti sebanyak 60%) dan GST Seafood Suppliers Sdn Bhd (pegangan ekuiti sebanyak 40%). Syarikat ini telah memulakan operasi pada tahun 2006 dengan menjalankan kegiatan ternakan ikan dan udang. Berdasarkan akaun beraudit PDC Aquaculture Sdn. Bhd. bagi tahun berakhir 31 Disember 2008,  keuntungan selepas cukai syarikat ialah RM218,401.


Baru-baru ini, PDC juga telah diarahkan oleh Kerajaan Negeri di bawah Program Bimbingan Kerjaya Tani Sektor Pertanian Negeri Pulau Pinang untuk mengenal pasti tanah-tanah terbiar seperti tanah rizab yang berpotensi untuk dibangunkan sebagai tanah pertanian bagi membantu rakyat Pulau Pinang mengatasi masalah tanah pertanian yang terhad.   Program ini merupakan program latihan pertanian bagi rakyat Pulau Pinang dan akan dijalankan dengan kerjasama Unit Perancang Ekonomi Negeri (UPEN),  Jabatan Pertanian,  Jabatan Perkhidmatan Veterinar dan Penang Career Assistance and Traning Center (CAT). Pada peringkat awal, tanah di bawah rentis TNB di Taman Perindustrian Bukit Minyak seluas 55 ekar telah dikenal pasti untuk pelaksanaan program ini dan satu jawatankuasa yang dipengerusikan oleh Y.B. Exco Pertanian dan Industri Asas Tani telah dibentuk bagi merancang dan memantau perjalanan program tersebut supaya lebih teratur.   Tanah-tanah rizab lain akan dibangunkan secara berperingkat setelah program peringkat pertama berjalan lancar.


Kerajaan Negeri juga sedang merancang untuk membangunkan tanah PDC seluas 80 ekar di Kuala Juru sebagai pusat pengeluaran dan pemprosesan daging yang akan dikenali sebagai ‘JURU BEEF’. Projek ini akan dikendalikan oleh syarikat Penang International Halal Hub Sdn. Bhd. (PIHH) dan dipantau sepenuhnya oleh Y.B. Exco Perdagangan Dalam Negeri dan Hal Ehwal Pengguna.  PDC tidak mempunyai maklumat berkenaan penglibatan usahawan mengikut kaum yang mengikuti program PDC.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

11.
Berapakah keluasan tanah wakaf, no. lot dan mukim yang berada di seluruh Pulau Pinang? Sila nyatakan mengikut daerah-daerah.

Y.A.B. Ketua Menteri:

11.
Keluasan tanah wakaf yang telah didaftarkan di atas nama Majlis Agama Islam Negeri Pulau Pinang bagi seluruh Negeri Pulau Pinang adalah berjumlah 1,101 
buah lot dengan jumlah keluasan 952 ekar seperti pecahan berikut:

	DAERAH
	KELUASAN (Ekar)

	Daerah Timur Laut
	101

	Daerah Timur Laut
	98

	Daerah Seberang Perai Utara

	426

	Daerah Seberang Perai Tengah
	215

	Daerah Seberang Perai Selatan
	112

	JUMLAH
	952



Maklumat terperinci seperti nombor lot,  keluasan dan nilai tanah wakaf berkenaan mengikut Mukim dan Daerah boleh diperolehi di dalam Penyata Kewangan Majlis Agama Islam Negeri Pulau Pinang 2008 yang telah pun diaudit serta di wartakan.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

12.
Tanah wakaf lot 1093 dan 1094 Mukim 12,  Daerah Barat Daya sekarang sudah dimiliki sepenuhnya oleh MAIPP.  Di atas tanah wakaf tersebut apakah MAIPP mempunyai perancangan untuk memajukan tanah wakaf tersebut demi kepentingan umat Islam.   Sila nyatakan.

Y.A.B. Ketua Menteri:

12.
Dimaklumkan bahawa tanah Lot 1093 telah diwakafkan oleh Hajah Norijah binti Haji Hassan dan didaftarkan ke atas nama MAINPP pada 12 November 1994 manakala bagi Lot 1094 pula telah diwakafkan oleh Siti binti Haji Abdul Rahman dan didaftarkan ke atas nama MAINPP pada 3 Mac 1993 yang merupakan tanah wakaf Masjid Sungai Nibong.  Tanah ini telah dirancang untuk dimajukan untuk mendirikan pangsapuri kos sederhana rendah berjumlah 77 unit dengan peruntukan sejumlah RM17.5 juta yang dibiayai oleh Kerajaan Persekutuan melalui Jabatan Wakaf,  Zakat dan Haji di bawah Rancangan Malaysia Ke-9.  Projek ini akan memberi faedah kepada umat Islam bagi memiliki hartanah secara pajakan dengan harga mampu milik yang berpatutan.  Bagaimanapun,  projek ini lewat untuk dimulakan kerana terdapat gerai-gerai makanan yang telah di diri dan disewakan oleh waris pewakaf terdahulu sebelum didaftarkan atas nama MAINPP.  Penyewa dan waris pewakaf telah membantah cadangan pemajuan tanah wakaf ini melalui prosiding mahkamah. MAINPP telah berjaya mendapatkan milikan kosong bagi Lot 1093 pada 12 Oktober 2009 manakala bagi Lot 1094 masih di dalam proses prosiding mahkamah.  Projek ini dijangka dapat dimulakan pada awal tahun 2010 setelah tapak projek dapat dikosongkan.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

13.
Uda Land North Sdn. Bhd. memulakan projek pembangunan semula fasa 4A seluas 2.8 hektar di Kampung Tanjung Tokong.

(a)
Apakah status tanah tersebut nanti apabila projek pembangunan semula 
Kampung Tanjung Tokong siap.

(b)
Apakah jaminan kerajaan seandainya projek pembangunan semula kampung Tanjung Tokong tersebut terbengkalai dan nyatakan apa kesannya kepada penduduk  yang sudah pun berpindah ke rumah transit sementara.

Y.A.B. Ketua Menteri:

13.
Parcel 4A dikenal pasti sebagai tapak perumahan kos rendah untuk tujuan penempatan semula penduduk yang terlibat di Tanjong Tokong mengikut Pelan Susun Atur Induk Pembangunan Perumahan Dan Perdagangan Tanjong Tokong 
yang akan dibangunkan oleh UDA Land (North) Sdn Bhd yang telah diluluskan oleh Jawatankuasa Perancang Negeri pada 11 November 2003.

(a) 
Status tanah adalah ditentukan oleh Pihak Berkuasa Negeri melalui Pejabat Tanah dan Galian/Pejabat Tanah dan Daerah Timur Laut.

(b) 
Bagi pembangunan yang melibatkan penempatan semula,  pihak pemaju iaitu UDA Land (North) Sdn Bhd yang merupakan pemaju induk bertindak untuk menyelesaikan isu penempatan sementara (transit) dan seterusnya penempatan ke unit-unit perumahan baru kepada penduduk yang terlibat. Sehingga unit-unit perumahan untuk penempatan semula disiapkan maka pihak pemaju perlu menanggung segala kos mengikut perjanjian yang telah dibuat antara pihak pemaju dan penduduk terlibat. 

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

14.  
Jika ada tuan tanah mempersetujui tanahnya sesuai untuk dibangunkan sebagai pusat pembangunan sukan di kawasan Permatang Pasir, apakah ada bantuan kewangan dari pihak kerajaan untuk membina infrastruktur sukan tersebut seperti padang bola sepak dan sebagainya.

Y.A.B. Ketua Menteri:

14.
Kerajaan Negeri amat mengalu-alukan komitmen dan penyertaan masyarakat untuk bekerjasama dan memberi pandangan dalam konteks pembangunan sukan di negeri ini. Walau bagaimanapun, kajian kesesuaian projek dan manfaat yang bakal diperolehi golongan sasar perlu dilaksanakan sebelum sesuatu projek pembangunan dibuat.  Sekiranya ada keperluan, perancangan untuk pembangunan pusat sukan di kawasan Permatang Pasir berserta tanah yang telah dikenal pasti yang terletak di kawasan yang dizonkan sebagai infrastruktur awam, Kerajaan Negeri akan berusaha untuk menyediakan peruntukan bagi tujuan pengambilan balik tanah tersebut, dan seterusnya menyediakan peruntukan bagi tujuan pembangunan sukan yang dirancang atau dipohon sama ada untuk padang bola sepak dan sebagainya. 

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

15. 
Kerajaan bercadang mewartakan tanah untuk digunakan bagi penanaman padi. Berapa hektar tanah yang telah dikhaskan untuk penanaman padi dan sejauh manakah  tindakan mewartakan tanah untuk penanaman padi telah diambil.

Y.A.B. Ketua Menteri:

15.
Kerajaan Negeri memang bercadang untuk mewartakan kawasan penanaman padi bagi memastikan penanaman padi di Negeri Pulau Pinang tidak terjejas.  Ia adalah selaras dengan Dasar Jaminan Bekalan Makanan yang diperkenalkan semasa dunia dilanda krisis makanan.

Sebanyak 13,963.66 hektar tanah di Pulau Pinang telah pun dikenal pasti untuk diwartakan sebagai kawasan penanaman padi. Pelan dan data digital bagi seluruh kawasan warta penanaman padi di Pulau Pinang juga telah pun disiapkan oleh Jabatan Pengairan dan Saliran melalui kerjasama Pusat PEGIS.

Pada masa sekarang, kertas cadangan pewartaan semula kawasan pengairan di Pulau Pinang telah pun disiapkan dan berada di peringkat semakan akhir dan penelitian Pejabat Tanah Dan Galian Negeri sebelum kertas ini dibentangkan di dalam Mesyuarat Jawatankuasa Tanah Negeri untuk kelulusan.

Apabila warta kawasan pengairan ini dikuatkuasakan kelak, pemilik tanah tidak akan dapat mengusahakan atau menukar tanaman lain selain dari tanaman padi di atas lot yang telah diwartakan sewenang-wenangnya.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

16.
Sudahkah ada pengisian Juru X-ray perempuan di Hospital Bukit Mertajam.  Jika 
tiada,  apa alasannya dan nyatakan.


Y.A.B. Ketua Menteri:

16.
Sehingga kini Juru X-ray perempuan telah pun diisi di Hospital Bukit Mertajam di 
mana 4 orang daripada 7 orang Juru X-ray di Hospital Bukit Mertajam adalah perempuan. 


Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

17.
TYT. Yang di-Pertua Negeri ada menyebut mengenai Satu Keluarga Satu Rumah. Berapakah jumlah penduduk Pulau Pinang yang masih belum memiliki rumah dan jumlah rumah yang sedang dibina dan sedia ada di Pulau Pinang? Sila jelaskan.


(a)
Kerajaan Negeri melalui Bahagian  Perumahan tidak mempunyai statistik yang tepat bagi bilangan penduduk Pulau Pinang yang masih belum memiliki rumah,  tetapi melalui semakan Sistem Perumahan Negeri Pulau Pinang didapati jumlah senarai menunggu bagi permohonan rumah kos rendah/kos sederhana rendah yang telah dikemas kini sehingga 31 Oktober 2009 adalah seramai 13,169.  Berikut adalah pecahan statistik dalam senarai menunggu mengikut pecahan bangsa:



Statistik Dalam Senarai Menunggu Sehingga 31 Oktober 2009:


	Daerah
	Melayu
	Cina
	India
	Lain-Lain
	Jumlah

	SPT
	123
	269
	75
	7
	474

	SPU
	1,421
	2,190
	970
	51
	4,632

	SPS
	230
	144
	19
	1
	394

	DTL
	226
	4,035
	63
	30
	4,354

	*T/D
	
	2
	
	
	2

	JUMLAH
	4,338
	7,586
	1,147
	98
	13,169




*Nota: T/D adalah untuk tiada daerah

(b)
Jumlah rumah yang diberikan kebenaran memulakan kerja/ sedang dibina dalam kawasan Pentadbiran Majlis Perbandaran Pulau Pinang 
(MPPP) adalah sebanyak 8,617 unit rumah/ kediaman.


Jumlah unit kediaman yang telah mengemukakan Borang B (Notis Mula Kerja) dalam kawasan Pentadbiran Majlis Perbandaran Seberang Perai (MPSP) adalah sebanyak 7,787 unit.


(c)
Jumlah rumah yang sedia ada setakat Oktober 2009 di kawasan Pentadbiran Majlis Perbandaran Pulau Pinang (MPPP) adalah seperti berikut; 



Kediaman strata 

-
91,255  unit



Kos rendah dan sederhana 
-
47,311 unit



Kediaman bertanah 

-
64,956 unit








___________



Jumlah  

=
206,522 unit.







==========

Jumlah rumah yang sedia ada setakat 6 November 2009 di kawasan Pentadbiran Majlis Perbandaran Pulau Pinang (MPSP) adalah seperti berikut;



Seberang Perai Utara  

=
70,468 unit


Seberang Perai Tengah 
=
101,274 unit


Seberang Perai Selatan  
=
45,231 unit






__________



Jumlah 
=
216,973 unit






==========


Jumlah rumah sedia ada di Negeri Pulau Pinang adalah sebanyak   = 423,495 unit.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

18.
Sejauh manakah pembangunan wanita dijalankan di Pulau Pinang dan bantuan-
bantuan dana kerajaan yang boleh meningkatkan lagi usahawan wanita.

Y.A.B. Ketua Menteri:

18.
Kerajaan Negeri sehingga kini terus berusaha keras merancang dan melaksanakan aktiviti-aktiviti kewanitaan dalam memastikan pembangunan wanita yang mapan dan holistik. Kerajaan Negeri sedar bahawa sumbangan wanita amat penting dalam memastikan kelangsungan pembangunan sosial dan ekonomi di negeri ini.

Kerajaan Negeri melalui Jawatankuasa MMK Pembangunan Wanita, Keluarga dan Komuniti telah menganjurkan pelbagai program khusus untuk pembangunan wanita di Pulau Pinang, antaranya : 

(a) 
Bengkel Peningkatan Imej Diri yang telah diadakan pada 18 Oktober 2009. Kursus ini bertujuan untuk meningkatkan pengetahuan wanita tentang konsep dan falsafah peningkatan imej diri selain mengajar langkah-langkah praktikal untuk meningkatkan imej diri terutamanya melalui keterampilan pemakaian. Selain dari itu, program ini turut menjadi platform bagi meningkatkan wanita melalui peningkatan keupayaan imej diri bagi mencapai kejayaan dalam kerjaya mahupun rumah tangga. Tujuan utama program tersebut adalah untuk memperjuangkan kesaksamaan gender di Pulau Pinang. 

(b)    
Bengkel Kesaksamaan Gender telah dikendalikan di dalam Bahasa Melayu, Mandarin dan Inggeris sebagai lambang kepada usaha dan komitmen Kerajaan Negeri dalam memberikan penerangan yang jelas dan komprehensif kepada kumpulan sasar.

(c) 
Perbincangan serius dalam mencari penyelesaian kepada pembangunan wanita di negeri ini dibuat  melalui Perbincangan Strategik Jawatankuasa Kesaksamaan Gender yang telah diadakan pada 3 dan 4 September 2009. 

(d)
Bagi meningkatkan pembangunan wanita di Negeri Pulau Pinang, Kerajaan Negeri melalui Perbadanan Pembangunan Pulau Pinang (PDC) telah membantu melaksanakan program-program keusahawanan wanita seperti berikut:

(i)    
Program mentor mentee kraf logam yang membuka peluang perniagaan kepada usahawan wanita yang berminat untuk menjadi usahawan mentee, ataupun untuk menjadi rakan niaga melalui pengedaran dan jualan produk yang dihasilkan usahawan mentee PDC.  Bantuan pinjaman disediakan kepada usahawan mentee yang terpilih.


(ii)
Program latihan keusahawanan yang dijalankan secara kerjasama dengan NCER dan Teratak Spa Sdn. Bhd. yang 
membuka ruang dan peluang perniagaan kepada usahawan wanita dalam bidang pengurutan dan Spa secara komersial.

(iii) 
Kerajaan Negeri bersama dengan PDC dan USM menyediakan kemudahan pinjaman melalui Projek Titian Saksama Rakyat (PTSR)  Pulau Pinang untuk membantu golongan miskin terutamanya golongan wanita dan ibu tunggal bagi menceburi bidang perniagaan sebagai usaha meningkatkan pendapatan dan membasmi kemiskinan.  Dana pinjaman maksima PTSR ialah sebanyak RM5,000.00 tanpa sebarang faedah dengan tempoh bayaran balik maksima selama 2 tahun; dan

(iv)  
Melalui peruntukan Rancangan Malaysia Kesembilan,  PDC merancang untuk membina satu projek perintis yang dinamakan ‘Komuniti Square’’ di lokasi kelompok komuniti yang strategik di Batu Kawan.  Komuniti dan wanita yang berminat berpeluang untuk menjadi pengusaha dan usahawan dalam bidang peruncitan dan perkhidmatan.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

19.
Berapakah jumlah taman permainan kanak-kanak yang terdapat di seluruh Pulau Pinang mengikut daerah-daerah dan perancangan taman permainan kanak-kanak di masa hadapan oleh pihak kerajaan. 
Y.A.B. Ketua Menteri:

19.
Jumlah keseluruhan taman permainan kanak-kanak ialah 132 set untuk keseluruhan pulau dan 434 set di Seberang Perai.


Pecahan jumlah taman permainan yang dilengkapkan dengan alat-alat permainan mengikut daerah adalah seperti berikut:-

	Daerah
	Jumlah

	Seberang Perai Utara
	142

	Seberang Perai Tengah
	184

	Seberang Perai Selatan
	108

	Timur Laut
	95

	Barat Daya
	37

	JUMLAH
	566



Perancangan taman permainan kanak-kanak dikaji dari semasa ke semasa mengikut kesesuaian tempat dan permintaan daripada penduduk setempat.  Selain itu, salah satu syarat yang dikenakan dalam setiap projek pembangunan ialah penyediaan alat permainan. Oleh itu, setiap pemaju disyaratkan mengemukakan pelan landskap dalam setiap projek pembangunannya.  Kerajaan Negeri juga telah memohon peruntukan daripada Jabatan Landskap Negara, Kementerian Perumahan dan Kerajaan Tempatan (KPKT) dan RMK-10 untuk tujuan menaiktaraf taman permainan kanak-kanak di seluruh negeri.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

20.
Menurut suara rakyat Pulau Pinang mengatakan ada sebuah makam di Pasar Lebuh Campbell tidak diurus dengan baik dan merupakan seorang pewakaf tanah.

(a)
Sejauh manakah kerajaan menjaga warisan sejarah makam tersebut terletak di tanah wakaf yang diwakafkannya?

(b) 
Adakah kerajaan mempunyai cadangan pasar basah ditukar kepada pasar kering yang boleh menarik perhatian pelancong yang merupakan tapak warisan dunia oleh UNESCO.

Y.A.B. Ketua Menteri:

20. Dimaklumkan bahawa terdapat sebuah makam persendirian di Pasar Lebuh Campbell yang dikenali sebagai Keramat Mustafa Wali. Makam ini terletak di atas Lot 944, Seksyen 18, DTL dengan keluasan 1,824 kaki persegi. Kedudukan makam ini terlalu hampir dengan pasar di mana terdapat juga penyembelihan binatang menyebabkan persekitarannya tidak bersih, kurang selesa dan kelihatan tidak sempurna walaupun 



keadaan makam itu sendiri adalah dalam keadaan baik. Persekitaran makam ini akan dapat dibaiki apabila pasar ini dipindahkan atau dibangunkan semula oleh pihak MPPP. Kerajaan akan mengambil perhatian tentang penjagaan makam ini memandangkan ianya terletak di dalam kawasan tapak warisan.


Nota: 


*Jawapan soalan A dan B digabungkan dan telah diluluskan oleh Y.B. Malik.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

21.
Sila nyatakan ciri-ciri dan garis panduan kampung yang diiktiraf sebagai kampung warisan oleh UNESCO dan Jabatan Perancang Bandar dan Desa.

Y.A.B. Ketua Menteri:

21.
Jika sesebuah kampung hendak diiktiraf sebagai Tapak Warisan Dunia UNESCO maka permohonan tersebut perlu dikemukakan kepada pihak UNESCO yang beribu pejabat di Paris,  Peranchis dan ianya perlu memenuhi kriteria pencalonan mengikut kategori sama ada ianya Cultural And Natural Heritage,  Mixed Cultural And Natural Heritage,  Cultural Landscapes,  Movable Heritage atau Outstanding Universal Value.  Permohonan perlu melalui Jabatan Warisan Negara sebagai State Party.  Perkara ini dan cara-cara mengemukakan pencalonan, proses pencalonan dan pemantauan tapak ada dinyatakan dalam Operational Guidelines for the Implementation of the World Heritage Convention 2008.  Maklumat ini boleh dimuat turun melalui laman web UNESCO.

Jabatan Perancang Bandar dan Desa Negeri Pulau Pinang tidak mempunyai apa-apa garis panduan untuk kampung warisan. Walau bagaimanapun di bawah seksyen 24, Akta Warisan Kebangsaan 2005, Akta 645, ada menyatakan bahawa Pesuruhjaya Warisan boleh menetapkan mana-mana tapak yang mempunyai warisan semula jadi atau warisan kebudayaan yang penting menjadi tapak warisan.  Namun di bawah Seksyen 30,  ia perlu mendapat kebenaran daripada Kerajaan Negeri.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

22.
Berapakah jumlah Pusat Hiburan Awam di Pulau Pinang yang melanggar syarat 
Pusat Hiburan serta tindakan yang telah diambil oleh Kerajaan Negeri.

Y.A.B. Ketua Menteri:

22.
Mengikut statistik Majlis Perbandaran Pulau Pinang (MPPP), sejak tahun 2009,  terdapat sebanyak 34 pusat hiburan yang melanggar syarat Pusat Hiburan. Di samping itu,   sebanyak 25 premis hiburan yang mempunyai lesen tetapi telah ditarik balik atas perakuan Pihak Polis manakala 9 premis hiburan diambil tindakan penguatkuasaan kerana beroperasi tanpa kebenaran/lesen.


Bagi Majlis Perbandaran Seberang Perai (MPSP) sepanjang tahun 2009,  terdapat sebanyak 2 kes bagi pusat hiburan awam di seluruh Seberang Perai yang didapati telah melanggar syarat-syarat Lesen Hiburan Awam.


Kerajaan Negeri amat tegas dengan pihak pengusaha pusat hiburan yang melanggar syarat supaya tidak timbul masalah sosial nanti. Pengusaha yang melanggar syarat akan dibatalkan lesen hiburan oleh Pihak Berkuasa Tempatan (PBT).  PBT akan memantau premis tersebut supaya pengusaha tidak beroperasi.  Walau bagaimanapun selaras dengan norma biasa dan prinsip keadilan, pengusaha dibenarkan merayu kepada Pihak Berkuasa Negeri dalam tempoh 30 hari daripada notis pembatalan lesen. Satu Jawatankuasa di peringkat negeri yang terdiri daripada agensi-agensi berkaitan seperti Polis, MPPP, MPSP, Bahagian Kerajaan Tempatan, Pejabat Setiausaha Kerajaan dan Imigresen ditubuhkan untuk meneliti dan menasihatkan mengenai setiap kes rayuan untuk mendapatkan keputusan daripada oleh Majlis Mesyuarat Kerajaan(MMK). Sepanjang tahun 2009 sehingga bulan Oktober, Pihak Berkuasa Negeri telah menolak 2 kes rayuan lesen hiburan.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

23.
Polis Diraja Malaysia Negeri Pulau Pinang bercadang memberikan sijil pengiktirafan kepada pusat hiburan yang bebas daripada gejala tidak sihat dan tidak bermoral adalah sebagai satu cara untuk memberitahu yang pusat hiburan itu selamat untuk dikunjungi. Nyatakan di manakah premis tersebut?

Y.A.B. Ketua Menteri:

23.
Pihak Berkuasa Tempatan hanya memproses dan mengeluarkan lesen untuk tempat hiburan dan aktiviti hiburan di bawah Enakmen Hiburan & Tempat-tempat Hiburan,  1998.  Tindakan penguatkuasaan ke atas kegiatan tidak bermoral atau kegiatan tidak sihat adalah di bawah bidang kuasa pihak polis ke atas semua pusat hiburan.

Maklum balas daripada Polis Diraja Malaysia (PDRM) setakat ini belum lagi ada sijil dikeluarkan.  Pihak polis bercadang premis pusat hiburan yang bebas daripada gejala tidak sihat/bermoral diberi sijil manakala pusat yang tidak tercapai standard tersebut tidak diberikan sijil.  Langkah ini akan menggalakkan premis untuk mengikut 
peraturan yang disyaratkan supaya tidak timbul masalah sosial.

Ahli Kawasan Permatang Pasir (Y.B. Tuan Haji Mohd. Salleh Bin Man) bertanya kepada Y.A.B. Ketua Menteri:

24.
(a) 
Sejauh manakah consumer watch Kerajaan Pulau Pinang berfungsi dan kejayaannya.  Sila nyatakan.

(b) 
Apakah salah satu kempen kesedaran pembaziran makanan mencapai kejayaan oleh Kerajaan Pakatan Rakyat.

Y.A.B. Ketua Menteri:

24.
(a)
Kerajaan Negeri melalui Jawatankuasa MMK Perdagangan Dalam Negeri dan Hal Ehwal Pengguna telah mewujudkan Program Pemantau 
Pengguna (Consumer Watch) yang dilancarkan pada 4 Julai 2008.  Program ini bertujuan untuk memberi pendidikan dan kesedaran tentang hak pengguna sebagai teras utama dalam menghasilkan pengguna yang bijak serta mewujudkan model pengguna yang bijak di semua peringkat masyarakat. 



Kumpulan Pemantau Pengguna yang telah ditubuhkan di setiap kawasan ADUN telah dari semasa ke semasa menjalankan pemantauan mengenai harga barangan dan memantau sebarang kegiatan menyorok barangan keperluan. Kumpulan ini juga bertanggungjawab melaporkan kepada Urus setia Jawatankuasa MMK Hal Ehwal Pengguna jika terdapat sebarang kenaikan harga yang tidak mematuhi harga siling untuk dimaklumkan kepada Kementerian Dalam Negeri, Koperasi dan Kepenggunaan (KPDNKK).


Kumpulan ini juga memberikan maklum balas kepada Jawatankuasa MMK Hal Ehwal Pengguna mengenai kedai atau pasar raya yang menawarkan harga terendah dan harga tertinggi. Kedai yang menawarkan harga terendah akan diberi pengiktirafan dan dianugerahkan dengan “Kedai Harga Terendah”.  Maklumat ini akan diedarkan di seluruh negeri melalui ADUN di kawasan masing-masing.


Selain itu,  Y.B. Pengerusi Jawatankuasa MMK Hal Ehwal Agama, Perdagangan Dalam Negeri dan Hal Ehwal Pengguna,  juga telah turun padang bagi mengadakan lawatan ke pasar-pasar, kedai-kedai dan hypermarket menjelang musim perayaan bersama dengan kumpulan pemantau mengikut kawasan masing-masing bagi memantau harga barangan.  Antara program pemantauan yang telah dijalankan ialah seperti berikut:-

	(i)
	Program  pemantauan  ke atas  kedai  dan pasar raya yang pengiklanan jualan murah tanpa permit di sekitar Kawasan Kebun Bunga.



	(ii)
	Program pemantauan ke atas syarikat perkhidmatan kecantikan dan kesihatan yang beroperasi di Kawasan Parlimen Bukit Bendera.



	(iii)
	Program pemantauan ke atas pembekal barangan perkhidmatan keperluan asas di pasar-pasar awam Kawasan Parlimen Tanjung.



	(iv)
	Program Pemantauan ke atas pembekal barangan peralatan dan keperluan bahan mentah untuk pengeluaran kek biskut di sekitar George Town.



	(v)
	Program pemantauan mutu kebersihan ke atas tempat menyimpan dan memproses mutu kebersihan ais kiub di sekitar Kawasan kedai makan di bahagian Tanjung.



	(vi)
	Program pemantauan ke atas peniaga yang menjalankan perniagaan barangan tiruan di sekitar kawasan peniagaan di Farlim dan Pasar Malam.



	(vii)
	Program pemantauan ke atas kedai ubat-ubatan di sekitar kawasan Bahagian Bukit Gelugor.



	(viii)
	Program pemantauan ke atas bekalan gula, tepung, minyak dan lain-lain keperluan asas di bahagian Bukit Gelugor.



	(ix)
	Program pemantauan berkaitan perbezaan harga bagi barangan kawalan dan kedai pemborong peruncitan di sekitar pasar awam Kawasan Machang Bubuk.



	(x)
	Program pemantauan ke atas Pasar Mini dan kedai peruncitan bagi menangani masalah kekurangan bekalan gula dan kenaikan harga bawang putih di sekitar kawasan Teluk Tempoyak.



	(xi)
	Program pemantauan dan pendidikan kepenggunaan bersama pasukan pemantau pengguna dan Jawatankuasa Kemajuan Dan Keselamatan Kampung Telok Tempoyak.



	(xii)
	Y.B. Pengerusi telah pun melancarkan Bulan Pemantau Pengguna pada 7 Julai 2009. Sambutan Bulan Pemantau Pengguna ini bermula dari Julai hingga Ogos tahun 2009. Antara pengisian di sepanjang program ini adalah :

· Road Show kesedaran dan hak pengguna.

· Program Pendidikan Kepenggunaan di peringkat sekolah dan IPT.

· Kempen berjimat-cermat.

· Kempen Kesedaran Pembaziran Makanan.

· Forum Menangani Kenaikan Harga Barangan.


Urus setia bagi program ini juga telah mengedarkan risalah-risalah serta buletin berkaitan kepenggunaan kepada para peniaga / 
peruncit/pemborong dan lain-lain lagi serta kepada orang ramai di  setiap KADUN melalui Kumpulan Pemantau Pengguna.

(b) 
Kempen Kesedaran Pembaziran Makanan adalah merupakan salah satu pengisian sepanjang Bulan Pemantau Pengguna Pulau Pinang. Y.B. Pengerusi telah pun mengadakan sesi taklimat dan perbincangan dengan Persatuan Hotel-hotel di Pulau Pinang bagi melancarkan program mengelak pembaziran makanan bermula dari sektor perhotelan.  Program ini akan memberi fokus kepada hotel-hotel di Pulau Pinang di mana makanan berlebihan tidak akan dibuang begitu sahaja tetapi didermakan kepada badan-badan kebajikan bagi mengelakkan pembaziran.  Pelancaran Kempen Elak Pembaziran dirancang diadakan pada 23 November 2009 bertempat di Hotel G,  Pulau Pinang.


Selain itu,  bagi memperkasakan lagi usaha ini, banner dan kain rentang dipasang bagi menggalakkan amalan berjimat-cermat di kalangan pengguna di pasar-pasar awam dan persimpangan jalan yang strategik di setiap KADUN seluruh Pulau Pinang oleh Pasukan Pemantau Pengguna.

(XIII)
Ahli Kawasan Bertam (Y.B. Puan Hajah Zabariah Binti Wahab) bertanya kepada Y.A.B. Ketua Menteri:

1.
Apakah perancangan yang dilakukan oleh MPSP untuk mengurangkan 
kesesakan lalu 
lintas yang berlaku dalam pekan Kepala Batas.

(a)  
Adakah MPSP merancang untuk melebarkan jalan sedia ada.  Jika ada, bilakah akan dilaksanakan dan kosnya?


(b)  
Adakah MPSP merancang untuk mewujudkan lebih banyak parking kereta di pekan Kepala Batas?

Y.A.B. Ketua Menteri:
1.
Perancangan untuk mengurangkan kesesakan lalu lintas yang berlaku di dalam pekan Kepala Batas adalah di bawah bidang kuasa pihak Jabatan Kerja Raya (JKR). Tindakan yang dilakukan oleh JKR ialah:-


(a) 
Pihak JKR telah memulakan projek pembesaran dan ubahsuai jalan masuk 
dan keluar dari pekan Kepala Batas pada 15 Mei 2009 untuk mengurangkan 
kesesakan lalu lintas. Kos projek adalah sebanyak RM17,062,346.80.



(b)
MPSP tidak mempunyai perancangan untuk mewujudkan lebih banyak tempat letak  kereta di pekan Kepala Batas. 

Ahli Kawasan Bertam (Y.B. Puan Hajah Zabariah Binti Wahab) bertanya kepada Y.A.B. Ketua Menteri:
2.
Berapakah bilangan bangunan warisan yang terdapat di Kepala Batas.


(a) 
Apakah usaha Kerajaan Negeri untuk mengekalkan semua bangunan itu. 
Adakah ia sesuai dijadikan bahan warisan dan tarikan pelancongan?


(b) 
Apakah insentif yang disediakan oleh Kerajaan Negeri kepada pemilik 
bangunan itu agar dapat mengekalkannya dalam keadaan baik dan terurus?

Y.A.B. Ketua Menteri:
2.
Setakat ini, tiada kajian khusus yang pernah dijalankan untuk mengetahui jumlah 
bangunan warisan di kawasan Kepala Batas.


Usaha Kerajaan Negeri untuk mengekalkan semua bangunan warisan adalah melalui penyediaan satu deraf Enakmen Warisan Negeri bagi melakukan pemuliharaan, pemugaran, pengurusan dan peningkatan warisan bagi tapak-tapak yang dikenal pasti sebagai tapak warisan di seluruh negeri Pulau Pinang. 


Enakmen ini dijangka disiapkan pada pertengahan tahun 2010 supaya dapat diguna pakai seawalnya pada akhir tahun 2010. Dengan pemuliharaan ini, bangunan-bangunan tersebut boleh dijadikan bahan tarikan pelancongan. 


Buat masa kini, tiada Insentif khusus yang disediakan bagi bangunan-bangunan warisan di kawasan Kepala Batas. 

Ahli Kawasan Bertam (Y.B. Puan Hajah Zabariah Binti Wahab) bertanya kepada Y.A.B. Ketua Menteri:
3.
Apakah program dan aktiviti sukan, rekreasi dan belia yang dilaksanakan oleh Kerajaan 
Negeri untuk remaja pada tahun 2009 dan 2010?


(a) 
Berapakah kos yang dikeluarkan untuk membiayai semua program itu?

(b) 
Apakah faedah yang diperolehi daripada program itu untuk memupuk semangat perpaduan,  daya juang dan jati diri remaja terlibat?

Y.A.B. Ketua Menteri:

3.
Aktiviti sukan, rekreasi dan belia yang dijalankan adalah meliputi kem motivasi, rekreasi dan jati diri, pameran mini, kempen, perkhemahan, sukan antara persatuan dan kursus pemantapan kepimpinan.

(a) 
Senarai terperinci dan perbelanjaan yang telah dikeluarkan adalah  seperti di Lampiran yang keseluruhannya berjumlah RM220,620.00.

(b) 
Pelbagai faedah dapat di kecapi daripada penganjuran program tersebut.  Antaranya ialah:

	(i)
	Memotivasikan diri peserta untuk membentuk peribadi cemerlang.



	(ii)
	Memberi panduan untuk mengelak diri daripada terjebak dengan masalah sosial.



	(iii)
	Melahirkan insan cemerlang yang kukuh jati diri.



	(iv)
	Memberikan fokus dalam kesukarelaan,  pendidikan dan penjagaan alam sekitar dalam memastikan kehidupan masyarakat lebih lestari.



	(v)
	Memupuk semangat kerjasama dan tanggungjawab sebagai pemangkin kepada pembangunan sesebuah negara.



	(vi)
	Memberi pendedahan tentang isu-isu semasa yang menjadi masalah di kalangan masyarakat.



	(vii)
	Bersama-sama dalam membentuk belia yang hebat dan berbudaya ilmu melalui semangat cintakan ilmu.



	(viii)
	Mewujudkan persaingan yang sihat di kalangan atlet-atlet sukan.



	(ix)
	Membina jaringan antarabangsa melalui acara-acara sukan yang dianjurkan.



	(x)
	Melahirkan belia yang mempunyai ketahanan mental dan fizikal bagi mengharungi cabaran global pada masa kini.


LAMPIRAN


PROGRAM BELIA YANG TELAH DILAKSANAKAN TAHUN 2009

	BIL
	PROGRAM
	PERBELANJAAN

	1.
	Kem Motivasi Remaja
	RM4,000.00

	2.
	Klinik Paintball
	RM5,800.00

	3.
	Kem Rekreasi 
	RM7,000.00

	4.
	Kem Jatidiri Majlis Belia Negeri Pulau Pinang
	RM6,000.00

	5.
	Mini Pameran Sempena Karnival Belia
	RM1,000.00

	6.
	Mini Pameran Sempena Hari Belia 

Peringkat Negeri Pulau Pinang
	RM2,000.00

	7.
	I’M The Survisor
	RM6,000.00

	8.
	Telematch Belia & Gaya Hidup Sihat
	RM3,000.00

	9.
	Kempen Kibar Jalur Gemilang
	RM2,000.00

	10.
	Konvoi Amal Merdeka Jelajah Malaysia
	RM3,000.00

	11.
	Program Motivasi Kecemerlangan 
	RM2,000.00

	12.
	Konvensyen Belia MPT
	RM4,500.00

	13.
	Kejohanan Pertandingan Bowling
	RM2,500.00

	14.
	Bengkel Pengupayaan Belia 
	RM4,100.00

	15.
	Perkhemahan Belia
	RM4,300.00

	16.
	Bengkel Akta Pertubuhan  Belia
	RM2,000.00

	17.
	Pertandingan Sukan Paintball MBNPP
	RM4, 500.00

	18.
	Kem Generasi Penggerak Wawasan
	RM2, 500.00

	19.
	Sukan Antara Persatuan Belia Peringkat Negeri Pulau Pinang
	RM7, 500.00

	20.
	Khemah Kerja Generasi Bebas Jenayah
	RM4, 500.00

	21.
	Kem Motivasi Remaja
	RM4, 470.00

	22.
	Lawatan Sambil Belajar Putrajaya & Melaka
	RM4, 150.00

	23.
	Karnival Belia Pulau Pinang
	RM15, 000.00

	24.
	Pameran Belia & Kuiz Belia
	RM3, 800.00

	25
	Mini Pameran & Pemeriksaan Kesihatan MBNPP
	RM2,000.00

	26.
	Kursus Pemantapan Pemimpin Belia Negeri Pulau Pinang
	RM10,000.00

	JUMLAH
	RM117,620.00



PROGRAM SUKAN DAN REKREASI YANG TELAH DILAKSANAKAN TAHUN 2009

	BIL.
	SUKAN
	PERUNTUKAN

	1.
	World Children’s Day and International Chef Day
	RM8,000.00

	2.
	Bukit Jambul Hikathon
	RM5,000.00

	3.
	Kayuh Lasak ’Penang Mountainbike Jamboree’
	RM15,000.00

	4.
	Tanjong 10KM Run
	RM5,000.00

	5.
	Larian Bandaraya 2009
	RM5,000.00

	6.
	Malakoff 26KM Run
	Tajaan Penuh

	7.
	Campaign For Bicycle Lane – Come Ride with CM
	RM1,000.00

	8.
	Merdeka Ride – Go Green Campaign
	Tajaan Penuh

	9.
	Malakoff Interstate Fellowship Ride (Penang – Kedah – Perak)
	Tajaan Penuh

	10.
	Tarian I-Dance
	RM10,000.00

	11.
	Penang Beach Carnival
	RM70,000.00

	12.
	Liga Paintball
	RM24,000.00

	JUMLAH
	RM143,000.00



CADANGAN PROGRAM SUKAN DAN REKREASI TAHUN 2010*

	BIL
	NAMA ACARA

	1.
	Malakoff Interstate Fellowship Ride

	2.
	1st Penang Annual Offroad Buggy Challenge 2010

	3.
	Asian Youth Weight Lifting Championship

	4.
	Penang Paintball Asian Masters

	5.
	Penang X-Jam

	6.
	Annual Horse Show

	7.
	Karate Do National Junior Championship

	8.
	Malakoff 26Km Run

	9.
	Penang Regatta

	10.
	PAC Cendana Hikathon 2010

	11.
	World Durian Masters

	12.
	Penang Snooker & Billiard Challenge

	13.
	Penang Judo Championship

	14.
	Penang 4th International Skimboarding Competition


	15.
	Georgetown Heritage Exploration on Wheels

	16.
	Penang International Junior Squash Championship

	17.
	Remote Control Car Challenge

	18.
	KTM Orange Day

	19.
	Penang Open / Junior Athletics Championship

	20.
	Penang Golf Championship

	21.
	IPSC Shooting Competition

	22.
	SCI MPPP Malaysian Peace Run

	23.
	Penang Chief Minister Basketball Challenge

	24.
	Petronas AAM Malaysian Cub Prix di Batu Kawan

	25.
	MPPP Penang Futsal Open

	26.
	Penang Fencing Championship

	27.
	USM Netball Penang International Championship 2010

	28.
	Penang Eko Challenge

	29.
	International Archery Competition 

	30.
	Onshore and Offshore International Angling Competition

	31.
	Penang 12 Hours Walk

	32.
	Penang Pocketbike Championship

	33.
	Penang Line Dancing Carnival

	34.
	17th Penang International Ballroom Dancing Championship 2010

	35.
	Combat Sports Festival

	36.
	Penang Kite Festival

	37.
	Penang Open Water Sports Carnival

	38.
	PAAA Round The Island Relay

	39.
	37th USM – Penang International Hockey Carnival 2010

	40.
	Penang Paintball Governor’s Cup 2010

	41.
	Mr. Malaysia Body Building Competition

	42.
	Petronas AMM Malaysian Cub Prix di Padang Kota Lama

	43.
	Penang Kayuh Lasak 2010 Mountain Bike Jamboree


CADANGAN PROGRAM BELIA TAHUN 2010*

	BIL.
	NAMA PROGRAM

	1.
	Pemberian Bantuan Pentadbiran

	2.
	Penerbitan Buletin & Percetakan Buku-Buku

	3.
	Pusat Informasi Belia Dan Kaunter Maklumat Belia 

	4.
	Kempen Pencegahan Jenayah 

	5.
	Program Pemandu Berhemat Jiwa Selamat

	6.
	Kursus Motivasi Keusahawanan 

	7.
	Program Belia Berintegriti

	8.
	Pameran Belia dan Kuiz Belia

	9.
	Program Remaja Sihat, Negara Maju

	10.
	Belia Dan Kesukarelaan

	11.
	Kursus Laman Web 

	12.
	Lawatan Ke Kelantan – Terengganu

	13.
	Konvensyen Belia Negeri 

	14.
	Seminar Pengurusan Pertubuhan Belia

	15.
	Satu Belia, Satu Malaysia, Satu kemerdekaan

	16.
	Persembahan Kesenian & Kebudayaan Belia

	17.
	Kem Pelapis Kepimpinan 

	18.
	Seminar Kepimpinan Wanita

	19.
	Program Khidmat Sukarelawan 

	20.
	Program Belia Berbakti 

	21.
	Mini Olimpik Belia

	22.
	Sambutan Perayaan Hari Raya Puasa, Tahun Baru Cina dan Deepavali Ke Arah Memupuk Perpaduan & Integrasi Nasional Di Kalangan Belia 



* Anggaran perbelanjaan akan dibuat berdasarkan bajet yang diluluskan.

Ahli Kawasan Bertam (Y.B. Puan Hajah Zabariah Binti Wahab) bertanya kepada Y.A.B. Ketua Menteri:
4.
Sila nyatakan jumlah peniaga yang menjalankan aktiviti perniagaan di Pasar Kepala Batas.

(a) 
Sila berikan pecahan mengikut jenis perniagaan dan kadar sewa yang dikenakan. 

(b)
Apakah tindakan yang diambil jika penyewa tidak menjalankan perniagaan dan hanya membiarkannya kosong.
Y.A.B. Ketua Menteri:
4.
Merujuk kepada senarai penjaja aktif Majlis Perbandaran Seberang Perai sehingga bulan November 2009, terdapat seramai 190 orang penjaja yang masih menjalankan perniagaan di Pasar Awam Kepala Batas.

(a)
Jadual di bawah menunjukkan pecahan jumlah penjaja mengikut jenis jualan dan kadar sewa bulanan.

	Bil.
	Jenis Jualan
	Jumlah Penjaja
	RM 

(Kadar Sewa)

	1.
	Ikan
	25
	75.00

	2.
	Sayur
	22
	65.00

	3.
	Daging Lembu
	9
	65.00

	4.
	Daging Khinzir
	0
	65.00

	5.
	Ayam Proses
	15
	75.00

	6.
	G/T: Am / Runcit
	19
	120.00

	7.
	G/T: Makanan
	19
	120.00

	8.
	Petak Am
	81
	30.00

	
	Jumlah
	190
	



(b)
Sekiranya penyewa tidak menjalankan perniagaan tanpa sebab, pihak MPSP boleh menarik balik ruang niaga berkenaan dan proses mengiklankan semula ruang niaga akan dilakukan.



Selain itu,  proses temu duga perlu dilakukan semula bagi memilih penjaja baru.

Ahli Kawasan Bertam (Y.B. Puan Hajah Zabariah Binti Wahab) bertanya kepada Y.A.B. Ketua Menteri:
5.
Adakah terdapat rancangan oleh Kerajaan Negeri @ agensinya untuk membina 
perumahan kos rendah di kawasan Kepala Batas amnya dan DUN Bertam.


(a) 
Nyatakan lokasi, bilangan unit, harga jualan dan bentuk rumah yang akan dibina.


(b)
Adakah Kerajaan Negeri menerima sebarang permohonan daripada pihak swasta 

yang berminat untuk membina rumah kos rendah?

Y.A.B. Ketua Menteri:

5.
Buat masa kini Kerajaan Negeri atau agensi di bawah Kerajaan Negeri tidak mempunyai perancangan untuk membina rumah kos rendah di kawasan Kepala Batas amnya dan DUN Bertam khususnya.


(a)
TIADA 

(b)
Dalam tempoh Januari 2008 hingga September 2009, Kerajaan Negeri tidak menerima sebarang permohonan kebenaran merancang daripada pihak swasta bagi tujuan pembinaan rumah kos rendah di kawasan Kepala Batas dan DUN Bertam. 

(XIV)
Ahli Kawasan Bayan Lepas (Y.B. Tuan Syed Amerruddin Bin Dato’ Syed Ahmad) 
bertanya kepada Y.A.B. Ketua Menteri: 
1.
(a)
Sila nyatakan bilangan projek perumahan terbengkalai yang masih ada di Pulau 
Pinang?


(b)
Berapakah bilangan projek yang telah selesai dipulihkan dan berapakah yang masih dalam proses pemulihan?

Y.A.B. Ketua Menteri:

1.
(a)
Untuk makluman Yang Berhormat, bilangan projek yang masih terbengkalai di Negeri Pulau Pinang adalah sebanyak 10 projek iaitu:


(i)
Taman Singgahsana Putera, Seberang Perai Utara;

(ii) Taman Orkid Indah, Seberang Perai Utara;

(iii) Mengkuang Heights, Seberang Perai Tengah;

(iv) Taman Terubong Indah, Daerah Timur Laut;

(v) Taman Desa Aman, Daerah Timur Laut;

(vi) Taman Gelugor, Daerah Timur Laut;

(vii) Sri Dahlia, Daerah Timur Laut;

(viii) Taman Perwira Fasa III, Seberang Perai Tengah;



(ix)
Krystal Park, Seberang Perai Tengah; dan



(x)
Taman Nuri, Seberang Perai Selatan.


(b)
Untuk projek yang telah selesai dipulihkan dan telah mendapat Sijil Layak 
Menduduki (O.C) adalah seperti berikut:

(i) Taman Malwira, Seberang Perai Tengah.


Sementara bagi projek yang masih dalam proses pemulihan terbahagi kepada 2 kategori, iaitu;


(i)
Projek dalam proses permohonan O.C iaitu;



- Taman Widuri, Seberang Perai Selatan; dan 


(ii)
Projek yang sedang dipulihkan iaitu;


(i)
Taman Suria, Seberang Perai Selatan;


(ii)
Taman Sungai Jawi, Seberang Perai Selatan;


(iii)
Taman Pekatra, Seberang Perai Selatan;


(iv)
Taman Guar Perahu Indah, SPT;


(v)
Taman Aman Bayu, Seberang Perai Utara;


(vi)
Taman Fettes Villa (The Peak), DTL; 

(iv) Taman Cemerlang, Daerah Timur Laut; dan

(v) Taman Seri Sayang, Daerah Barat Daya

Ahli Kawasan Bayan Lepas (Y.B. Tuan Syed Amerruddin Bin Dato` Syed Ahmad) bertanya kepada Y.A.B. Ketua Menteri: 
2.
(a) 
Berapakah bilangan taman perumahan murah milik Kerajaan Negeri yang telah diserahkan title  atau grant?


(b)
Sekiranya masih ada yang belum diserahkan, sila nyatakan apakah 
sebabnya?

Y.A.B. Ketua Menteri:
2.
(a)
Untuk makluman Y.B,  bilangan Taman Perumahan murah milik Kerajaan Negeri yang telah diserahkan Hakmilik Strata (Strata Title) adalah sebanyak 15 Rancangan Perumahan dan bagi Hakmilik (Grant) adalah sebanyak 14 Rancangan Perumahan.

(b) Sebab tidak serah Hakmilik Strata adalah kerana pada masa dahulu terdapat beberapa Rancangan Projek Kerajaan Negeri yang telah diperuntukkan tanpa Sijil Layak Menduduki (O.C).  Oleh yang demikian,  bagi pengeluaran Hakmilik Strata Kerajaan Negeri melalui Bahagian Perumahan terpaksa melantik arkitek untuk membuat pelan asal (as build plan).  Walau bagaimanapun, semasa kerja 


penyediaan pelan tersebut didapati pelan asal tidak sama dengan keadaan di tapak memandangkan terdapat banyak sambungan haram (illegal extension).   Bahagian Perumahan telah memohon Sijil Layak Menduduki Khas dari Pihak Berkuasa Tempatan sebelum permohonan Hakmilik Strata dapat diluluskan. Kerja-kerja penyediaan plan tersebut telah mencapai 70%  dan setelah  mendapat Sijil Layak Menduduki Khas tersebut, Bahagian Perumahan akan membuat permohonan Hakmilik Strata.


Selanjutnya di lain-lain Rancangan Perumahan Kerajaan Negeri,  proses penyerahan Hakmilik Strata dan hak milik adalah di peringkat akhir untuk dibuat penyerahan.

Ahli Kawasan Bayan Lepas (Y.B. Tuan Syed Amerruddin Bin Dato` Syed Ahmad) bertanya kepada Y.A.B. Ketua Menteri: 
3.
(a) 
Apakah tindakan yang diambil kepada penyewa-penyewa rumah PPR yang tidak menjelaskan bayaran sewa?


(b)
Apakah rancangan dan cadangan Kerajaan Negeri untuk menyelesaikannya?

Y.A.B. Ketua Menteri:
3..
(a)
Tindakan-tindakan yang diambil kepada penyewa Projek Perumahan Rakyat 
(PPR) yang tidak menjelaskan bayaran sewa adalah seperti berikut:-



(i)
Kempen kesedaran semasa program lain yang diadakan bersama penduduk;

(ii)
Operasi lawatan dari unit ke unit sewaan oleh Unit Penguatkuasaan dan kakitangan di Rancangan Perumahan.;

(iii)
Pengeluaran notis;

(v)
Pemberian notis amaran;

(iv)
Menarik balik unit; atau

(vi)
Tindakan yang terakhir sekali adalah tindakan undang-undang


(b)
Rancangan dan cadangan Kerajaan Negeri untuk menyelesaikannya ialah Bahagian Perumahan merujuk kes mereka kepada agensi-agensi lain untuk bantuan kebajikan seperti Jabatan Kebajikan Masyarakat, Pusat Zakat, NGO dan Mahkamah.

(b)
Rancangan dan cadangan Kerajaan Negeri untuk menyelesaikannya ialah Bahagian Perumahan merujuk kes mereka kepada agensi-agensi lain untuk bantuan kebajikan seperti Jabatan Kebajikan Masyarakat, Pusat Zakat, NGO dan Mahkamah.

Ahli Kawasan Bayan Lepas (Y.B. Tuan Syed Amerruddin Bin Dato’ Syed Ahmad) bertanya kepada Y.A.B. Ketua Menteri: 
4.
Setakat manakah cadangan oleh Kerajaan Negeri untuk menjadikan Balik Pulau 
sebagai Hub Pendidikan?

Y.A.B. Ketua Menteri:
4.
Kerajaan Negeri sememangnya bercadang untuk menjadikan Daerah Barat Daya sebagai hub pendidikan. Sebagai permulaan, Kerajaan Negeri telah menyediakan peruntukan kewangan sebanyak RM121 juta pada tahun 2010 bagi maksud pengambilan tanah seluas 202.723 ekar (41 lot) untuk tujuan awam (institusi pendidikan) iaitu di bawah Seksyen 3(1)(a) Akta Pengambilan Tanah 1960.  Kawasan yang terlibat dalam proses pengambilan tanah ialah di Mukim 6, Pondok Upeh dan Mukim J, Daerah Barat Daya 

Ahli Kawasan Bayan Lepas (Y.B. Tuan Syed Amerruddin Bin Dato’ Syed Ahmad) bertanya kepada Y.A.B. Ketua Menteri: 
5.
Bilakah draf Rancangan Tempatan akan dipamerkan kepada umum untuk mendapat komen?

Y.A.B. Ketua Menteri:
5.
Kerajaan Negeri masih dalam proses untuk menyelaraskan semua local plan yang telah dan sedang disediakan oleh pihak berkuasa tempatan di Negeri Pulau Pinang iaitu:


(a)
Draf Rancangan Tempatan Pulau Pinang (Pulau) 2020 telah siap dan pembentangan awal telah dikemukakan kepada Jawatankuasa Perancang Negeri pada  21 Julai 2009 untuk mendapatkan  pandangan. Bagaimanapun draf ini masih dalam semakan  Pihak Berkuasa Negeri.

(b) 
Draf Rancangan Tempatan Seberang Perai akan dipamerkan kepada umum untuk mendapat komen setelah draf tersebut diperakui oleh Majlis Penuh MPSP dan diluluskan oleh Mesyuarat Jawatankuasa Perancang Negeri untuk mempublisitikan selaras dengan peruntukan Akta Perancangan Bandar dan Desa 1976.

Kelulusan Rancangan Tempatan adalah tertakluk kepada Jawatankuasa Perancang Negeri yang dipengerusikan oleh YAB Ketua Menteri. Namun begitu, dalam memberi kelulusan kepada Rancangan-Rancangan Tempatan yang telah disediakan oleh kedua-dua Pihak Berkuasa Tempatan ini, Kerajaan Negeri perlu mengambilkira dan mempertimbangkan beberapa perkara seperti kawasan warisan dan tanah tinggi.

Ahli Kawasan Bayan Lepas (Y.B. Tuan Syed Amerruddin Bin Dato` Syed Ahmad) bertanya kepada Y.A.B. Ketua Menteri: 
6.
(a)
Berapakah kes-kes pencerobohan pukat tunda dan pukat apollo yang telah 
berlaku dalam tahun 2008 dan 2009?

(b)  
Apakah tindakan yang telah dilakukan?

(c) 
Apakah pemantauan sistem radar yang dibina di kampung nelayan, Teluk 
Kumbar berfungsi.

Y.A.B. Ketua Menteri:
6
(a)
Bilangan kes pencerobohan bot pukat tunda dan bot pukat ‘Apollo’ yang 
berlaku pada tahun 2008 dan 2009 adalah seperti berikut:



(i) 
Tahun 2008:


Pencerobohan pukat tunda 
- 16 kes

Pukat Apollo 


-   3 kes


(ii)
Tahun 2009 (sehingga bulan Oktober)


Pencerobohan pukat tunda
 - 10 kes

Pukat Apollo


 - tiada



(b) 
Berikut adalah tindakan yang telah diambil:

(ii) Hasil daripada mesyuarat bersama Pusat Penyelaras Penguatkuasaan Maritim (PPPM),  Pasukan Gerakan Marin telah diarahkan membuat rondaan di kawasan bermasalah pada setiap 1 hingga 10 hari bulan setiap bulan secara bergilir dengan jabatan lain.

(ii)
Meningkatkan operasi berjadual kepada 175 kali dan operasi khas kepada 26 kali bagi tahun 2009.


(iii)
Mengadakan dialog bersama masyarakat nelayan.

(c) 
Dari maklumat yang diperolehi daripada pihak Pasukan Gerakan Marin (Wilayah Satu),  tidak terdapat sistem radar di kampung nelayan, Teluk Kumbar. Namun, terdapat sebuah Stesen Pemantauan Pantai Teluk Kumbar di kampung nelayan Teluk Kumbar yang sentiasa bersiap sedia untuk berkejar ke tempat kejadian sekiranya terdapat laporan kehadiran bot pukat tunda dan bot pukat ‘Apollo’  di kawasan larangan. 

Ahli Kawasan Bayan Lepas (Y.B. Tuan Syed Amerruddin Bin Dato’ Syed Ahmad) bertanya kepada Y.A.B. Ketua Menteri: 
7. 
(a)
Dari bulan April 2008 hingga bulan April 2009,  berapakah projek-projek 
Kerajaan Negeri yang telah di tender untuk pelaksanaan?


(b)
Dari bilangan itu, berapakah bilangan yang telah di tender semula (re-tender)?


(c)
Apakah sebabnya?
Y.A.B. Ketua Menteri:
7.   
(a)
Daripada bulan April 2008 sehingga April 2009 sejumlah 14  tender telah diluluskan dan dikeluarkan oleh Lembaga Perolehan Kerajaan Negeri untuk pelaksanaan.


(b)
Daripada empat belas (14)  tender yang diluluskan tersebut terdapat dua (2) projek yang telah diputuskan agar ditender semula. Tender yang terlibat adalah Perkhidmatan Pengurusan dan Penyelenggaraan Kompleks Masyarakat Penyayang serta Kerja-kerja Membekal, Memasang dan Menguji Terima Sistem Lif Di Mahkamah Syariah Daerah Barat Daya, Pulau Pinang.

(c) Lembaga Perolehan Negeri Pulau Pinang yang memutuskan dua (2) tender tersebut ditender semula adalah atas alasan berikut:

(i) Perkhidmatan Pengurusan dan Penyelenggaraan Kompleks Masyarakat Penyayang diarahkan tender semula kerana prestasi semasa agen pengurusan yang dilantik didapati kurang memuaskan.

(ii)
Kerja-kerja Membekal, Memasang dan Menguji Terima Sistem Lif Di Mahkamah Syariah Daerah Barat Daya, Pulau Pinang 
diarahkan tender semula kerana tawaran pertama yang dibuat tiada penyertaan tender yang diterima, maka dicadangkan agar tawaran kedua dibuka semula kepada syarikat Bumiputera dan Bukan Bumiputera.

